
	Իրավաբանական վարչություն
	

	Իրավաբանական վարչության կողմից ներկայացված եզրակացությունը մասամբ է իրացված: Եզրակացության 4-րդ կետը շարունակում է արդիական մնալ, նախագծի անցումային դրույթներում անհրաժեշտ է նշել ընդունվելիք իրավական ակտերը:
	Ընդունվել է։

	Վարչապետի աշխատակազմի տեսչական մարմինների աշխատանքների համակարգման գրասենյակ
	

	Քննության առնելով նախագծերի լրամշակված փաթեթը՝ «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում եմ հետևյալը.
1. Տեսչական մարմինների աշխատանքների համակարգման գրասենյակի (այսուհետ՝ Գրասենյակ) կողմից առաջարկվել էր Նախագծից 5-րդ հոդվածի 2-րդ մասից հանել նոր լրացվող 23-րդ կետը, որի համաձայն՝ Ջրային ռեսուրսների կառավարման և պահպանության մարմնին վերապահվում է ջրային ռեսուրսների պահպանության փաստացի վիճակի ուսումնասիրության և առանց ջրօգտագործման թույլտվության կամ ջրօգտագործման թույլտվության պայմանների կամ պահանջների խախտմամբ ջրօգտագործման վերաբերյալ արձանագրությունների կազմելու և հաստատելու լիազորություններ, ինչը փաստացիորեն հանդիսանում է Տեսչական մարմնի գործառույթների կրկնորդում:
Համաձայն Նախագծին կից ներկայացված ամփոփաթերթի՝ նշված առաջարկությունը չի ընդունվել, որի վերաբերյալ ներկայացվել է մի շարք պարզաբանումներ, որոնց անդրադառնում եմ ըստ առանձին կետերի.

1) Նշվել էր, որ համաձայն ՀՀ ջրային օրենսգրքի (այսուհետ՝ Օրենսգիրք) 11-րդ հոդվածի՝ Ջրավազանային կառավարման մարմինները ապահովում են ջրային ռեսուրսների պահպանությունը, ապահովում են, որպեսզի օգտագործվող ջրային հոսքերի մակարդակը չգերազանցի ջրօգտագործման թույլտվությամբ նշված թույլատրելի սահմանը, ինչպես նաև ջրային ռեսուրսների կառավարման և պահպանության մարմնի հաստատմամբ սահմանում են ջրառի չափաքանակները, ռեժիմը, ինչպես նաև իրականացնում ու վերահսկում են ջրառի հաշվառումը և այդպիսով՝ ջրավազանային կառավարման մարմիններն արդեն իսկ ունեն ջրային ռեսուրսների պահպանության փաստացի վիճակի, ջրառի չափաքանակների, ռեժիմի ուսումնասիրության լիազորություն։
Նշվածի մասով՝ կարծում եմ, որ Ջրավազանային կառավարման մարմիններին վերապահված հաշվառում իրականացնելու լիազորությունը իրենից ենթադրում է իրականացված ջրառի մասով հավաքագրված տվյալների ամփոփում և վերլուծություն, և չի կարող մեկնաբանվել որպես տնտեսավարոողների գործունեության միջամտելու և տեղում ջրային ռեսուրսների պահպանության փաստացի վիճակի մասով ուսումնասիրություն իրականացնելու լիազորություն: Հավելեմ նաև, ոլորտային մի շարք այլ օրենքներով պետական այլ մարմիններին նույնպես վերապահված է հաշվառում իրականացնելու գործառույթ, օրինակ՝ «Մթնոլորտային օդի պահպանության մասին» օրենքի 5.1-րդ հոդվածի 1-ին մասի 5-րդ կետի կամ կետի համաձայն՝ մթնոլորտային օդն աղտոտող նյութերի և արտանետումների պետական հաշվառումը վերապահված է լիազոր մարմիններին, սակայն տեղում տնտեսավարողների գործունեության նկատմամբ վերահսկողությունը իրականացվում է բացառապես մթնոլորտային օդի պահպանության բնագավառում վերահսկողություն իրականացնող տեսչական մարմնի կողմից: 
Նշեմ նաև, որ Օրենսգրի 11-րդ հոդվածով ջրօգտագործման թույլտվության մեջ նշված թույլատրելի սահմանի ապահովման մասով Ջրավազանային կառավարման մարմիններին առանձին գործառույթ վերապահված չէ:
2) Նշվել էր նաև, որ Նախագծով տրված կարգավորումները առաջին հերթին միտված են պարզելու ջրօգտագործման թույլտվության երկարաձգման իրավաչափությունը։ Հաշվի առնելով ջրօգտագործման թույլտվության երկարաձգման դեպքերի քանակը, անհնարին է տնտեսավարողների մոտ առկա խախտումները պարզել յուրաքանչյուր երկարաձգման դեպքում տեսչական մարմնի կողմից իրականացվող ստուգումների միջոցով։
Ընդունելով հարցի կարևորությունը՝ կարծում եմ, որ խնդրին լուծում տալու համար պետք է կատարելագործել լիազոր մարմինների կողմից օգտագործվող հաշվառման և մշտադիտարկման գործիքները և մեխանիզմները, այն է՝ մշակել մեթոդաբանություններ, ուղեցույցներ համապատասխան արտադրության ծավալների (օրինակ՝ արտադրված էներգիան (կՎտ.ժ)) և այդ արտադրության համար անհրաժեշտ ջրի քանակի ցուցանիշները համադրելու և առկա շեղումները արձանագրելու նպատակով: Նշված գործիքների կիրառման պարագայում սահմանված ջրառի չափաքանակների շեղումներ կամ օրենսդրությամբ սահմանված այլ պահանջների և պարտավորությունների խախտումներ արձանագրելու պարագայում՝ լիազոր մարմինները իրավասու են՝ հիմք ընդունելով «Հայաստանի Հանրապետությունում ստուգումների կազմակերպման և անցկացման մասին» օրենքի 4-րդ հոդվածի 3.1-րդ մասի 2-րդ կետը՝ դիմել Տեսչական մարմին՝ համապատասխան տնտեսավարողի մոտ ստուգում իրականացնելու նպատակով: 
[bookmark: _GoBack]Որպես հավելյալ լուծում՝ առաջարկում եմ նաև դիտարկել չափող սարքերի (ջրաչափերի) տեղադրման և կիրառման պայմանների մասով նոր կարգավորումների նախատեսման նպատակահարմարությունը՝ իրականացվող ջրառի մասով տվյալների ինքնաշխատ և պարբերական արձանագրման համար:
3) Ներկայացված պարզաբանումների վերջին պարբերությունում նշվել էր, որ Նախագծով տրված կարգավորումները Տեսչական մարմնին արդեն իսկ վերապահված գործառույթի կրկնորդում չեն, միտված չեն վարչական իրավախախտումների վերաբերյալ գործերի քննման, տույժերի նշանակման իրավասություն ունենալուն, այլ նպատակ ունեն արձանագրել իրավախախտումները, արձանագրվող իրավախախտումների պարագայում կասեցնել ջրօգտագործումը (ջրային ռեսուրսների ապօրինի օգտագործումը, աղտոտումը կանխարգելելու նպատակով) այդ մասին օրենքով սահմանված կարգով տեղեկացնելով Տեսչական մարմնին՝ իր լիազորությունների շրջանակներում իրավախախտման վերաբերյալ գործի քննման, տույժերի նշանակման գործընթացն իրականացնելու համար։ Իրավակարգավորման անհրաժեշտությունը և հրատապությունը կայանում է նրանում, որ բազմաթիվ են դեպքերը, երբ իրավախախտման վերաբերյալ Տեսչական մարմնին ներկայացված տեղեկատվության հիման վրա ստուգումներ հրատապ չեն իրականացվում, այդ գործընթացը ձգձգվում է հանգեցնելով ջրային ռեսուրսների ապօրինի օգտագործման, որակի վատթարացման շարունակական իրականացմանը, մինչ ստուգայցերի իրականացումը։
Գործառույթի կրկնորդման մասով Գրասենյակի կողմից արդեն իսկ ներկայացվել էին մանրակրկիտ առարկություններ՝ Գրասենյակ համաձայնեցման ներկայացված Ջրային օրենսգրքում համանման կարգավորումներ սահմանող մեկ այլ նախագծի մասով առաջարկություններ տրամադրելու շրջանակներում (Շրջակա միջավայրի նախարարության կողմից ներկայացված նախագծերի ելիցներ՝ N 1/10.1.4/540-2021 և N 1/10.1.4/7387-2021): 
Գործընթացի ձգձգման վերաբերյալ՝ հայտնում եմ, որ տեսչական վերահսկողության համակարգի հիմքում դրված է 	ռիսկի վրա հիմնված ստուգումների համակարգը և ստուգումների պլանավորումը, ինչը ենթադրում է, որ Տեսչական մարմնի հիմնական ռեսուրսները նպատակաուղղում են ամենառիսկային տնտեսավարող սուբյեկտների ստուգման աշխատանքների՝ հնարավորինս քիչ միջամտելով միջին և ցածր ռիսկայնության աստիճան ունեցող տնտեսավարողների գործունեությանը: Ուստի՝ ցանկանում եմ նաև շեշտել, որ Նախագծով առաջարկվող կարգավորումները հակասում են նաև պետական վերահսկողության հիմքում ընկած վերոնշյալ քաղաքականությանը:
Այնուամենայնիվ կարևորելով նշված խնդիրը՝ առաջարկում եմ գործընթացի արագացումը դիտարկել սույն Եզրակացության 1-ին մասի 2-րդ կետում ներկայացված մոտեցումների իրացման շրջանակներում:
Հաշվի առնելով վերոգրյալը՝ Գրասենյակը վերահաստատում է իր նախկինում ներկայացված դիրքորոշումը և առաջարկում է Նախագծի 5-րդ հոդվածի 2-րդ մասից հանել նոր լրացվող 23-րդ կետը: Նույնը վերաբերվում է նաև Նախագծի 6-րդ հոդվածով լրացվող կարգավորումներին:
2. Լրացուցիչ պարզաբանման կարիք ունի նաև այն հանգամանքը, թե արդյո՞ք Նախագծի 10-րդ հոդվածով նոր խմբագրությամբ շարադրվող Օրենսգրքի 22-րդ հոդվածի 1-ին մասի 1-ին ու 2-րդ կետերի շրջանակում շահույթ հետապնդող կազմակերպությունների կողմից ջրի օգտագործումը սպորտի և ռեկրեացիոն նպատակներով (ջրային մարզաձևերով, այդ թվում՝ առանց շարժիչների օգտագործման ջրային սպորտաձևերով զբաղվելու կամ հանգստի կամ լողալու համար կամ կարթով ձկնորսության կամ սպորտային որսորդության) համարվելու է ազատ ջրօգատգործում, թե ոչ:
	    




    1.Չի ընդունվել։
Մեկ անգամ ևս հայտնում ենք, որ Նախագծով տրված կարգավորումները Տեսչական մարմնին արդեն իսկ վերապահված գործառույթի կրկնորդում չեն, միտված չեն վարչական իրավախախտումների վերաբերյալ գործերի քննման, տույժերի նշանակման իրավասություն ունենալուն, այլ նպատակ ունեն արձանագրել իրավախախտումները, արձանագրվող իրավախախտումների պարագայում կասեցնել ջրօգտագործումը (ջրային ռեսուրսների ապօրինի օգտագործումը, աղտոտումը կանխարգելելու նպատակով) այդ մասին օրենքով սահմանված կարգով տեղեկացնելով Տեսչական մարմնին՝ իր լիազորությունների շրջանակներում իրավախախտման վերաբերյալ գործի քննման, տույժերի նշանակման գործընթացն իրականացնելու համար։ Իրավակարգավորման անհրաժեշտությունը և հրատապությունը կայանում է նրանում, որ բազմաթիվ են դեպքերը, երբ իրավախախտման վերաբերյալ Տեսչական մարմնին ներկայացված տեղեկատվության հիման վրա ստուգումներ հրատապ չեն իրականացվում, այդ գործընթացը ձգձգվում է հանգեցնելով ջրային ռեսուրսների ապօրինի օգտագործման, որակի վատթարացման շարունակական իրականացմանը, մինչ ստուգայցերի իրականացումը։
Համաձայն ՀՀ ջրային օրենսգրքի 11-րդ հոդվածի 2-րդ մասի 4-րդ և 5-րդ կետերի՝ Ջրավազանային կառավարման մարմիններն ապահովում են ջրային ռեսուրսների պահպանությունը,  ապահովում են, որպեսզի օգտագործվող ջրային հոսքերի մակարդակը չգերազանցի ջրօգտագործման թույլտվությամբ նշված թույլատրելի սահմանը։ Հետևաբար, այդ մարմինների  հիմնական գործառույթներից  պետք է լինեն իրենց տարածքում գործող ջրօգտագործողների փաստացի գործունեության զննությունը և համադրումն ըստ ջրօգտագործման թույլտվության պահանջների, ինչպես նաև ապօրինի  ջրօգտագործողների  բացահայտումն ու իրավական դաշտ  բերելը։
Միաժամանակ, Նախագիծը քննարկվել է ԱԺ տարածքային կառավարման, տեղական ինքնակառավարման, գյուղատնտեսության և շրջակա միջավայրի պահպանության հարցերի մշտական հանձնաժողովի հետ և ստացել դրական դիրքորոշում։































 

    



















































































2.Ընդունվել է։
Մեկ անգամ ևս հայտնում ենք, որ ցանկացած ջրօգտագործում, որը շահույթ է հետապնդում, այդ թվում նաև ռեկրեացիոն նպատակով գործունեությունը, չի կարող համարվել ազատ ջրօգտագործում, ինչն էլ ենթադրում է ջրօգտագործման թույլտվության առկայություն։





